საქართველოს საგარეო საქმეთა მინიტრის პირველ მოადგილეს ბატონ ვახტანგ მახარობლიშვილს


ბატონო ვახტანგ,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ განიხილა საქართველოს საგარეო საქმეთა სამინისტროდან, 2019 წლის 17 ივლისს N01/28157 წერილითა და 26 ივლისს  N01/29485 წერილით მიღებული ინფორმაცია, რომელიც შეეხებოდა გერმანიაში მოქმედ ბიზნეს გაერთიანების წარმომადგენლების მიერ საქართველოს მოქალაქეების დასაქმების თაობაზე  წინადადებებს და გერმანიაში საქართველოს საელჩოს წარმომადგენლებს და გერმანიის შინაგან საქმეთა სამინისტროს წარმომადგენლებს შორის შეხვედრას. 
გაცნობებთ, რომ სამინისტრო მიესალმება გერმანიაში საქართველოს მოქალაქეების დროებითი ლეგალური დასაქმების შესაძლებლობების გაზრდას და გამოხატავს ყველა შესაბამის დონეზე და ეტაპზე გერმანულ მხარესთან თანამშრომლობის მზადყოფნას. 
ამავდროულად, ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო გამოხატავს ინტერესს გერმანიაში მოქმედ ბიზნეს გაერთიანების მიერ პროფესიონალი სპეციალისტების იდენტიფიცირებისა და შერჩევის მიზნით საქართველოში ორგანიზაციის შექმნის შესახებ და მზად არის გერმანიაში მოქმედ ბიზნეს გაერთიანების საქართველოში სამუშაო ვიზიტის ფარგლებში დეტალურად განიხილოს  ყველა ზემოაღნიშნული საკითხი და სამინისტროს კომპტენციის გათვალისწინებით მათთან  თანამშრომლობის გზები.
აქვე აღსანიშნავია, რომ გერმანიის ბუნდესტაგისა და ფედერალური საბჭოს მიერ მიღებული მიგრაციის ახალი საკანონმდებლო პაკეტის თანახმად გერმანიის დასაქმების ფედერალურ სააგენტოსა და წარმოშობის ქვეყნის დასაქმების სამსახურს შორის შეთანხმების საფუძველზე მოხდება კონკრეტულ პროფესიებზე საზღვარგარეთ გაცემული პროფესიული განათლების დამადასტურებელი დოკუმენტის აღიარება. შესაბამისად, საკითხის მნიშვნელობიდან გამომდინარე გთხოვთ, ა.წ. 8 აგვისტოს გერმანიაში საქართველოს საელჩოს წარმომადგენლებისა და გერმანიის დასაქმების ფედერალურ სააგენტოს წარმომადგენლებს შორის დაგეგმილ შეხვედრაზე განხილულ იქნეს გერმანიის დასაქმების ფედერალურ სააგენტოსა და საქართველოს შესაბამის სამსახურს შორის შეთანხმების გაფორმების შესაძლებლობის დადგენის საკითხი.

